
Annotatsiya 
Maqolada taniqli o‘zbek tarixchi olimi, O‘zbekistonda xizmat ko‘rsatgan fan arbobi, tarix fanlari doktori, Abu 

Rayhon Beruniy nomli davlat mukofoti sovrindori Asomiddin O‘rinboevning ilmiy merosini chuqur o‘rganish borasida 
amalga oshirilgan ishlar haqida so‘z boradi. A.O‘rinboev temurshunos olim sifatida mashhur bo‘lsada, Qo‘qon tarixini 
o‘rganishda ham samarali faoliyat olib borganligi ochib berilgan. 

Аннотация 
Статья посвящена работе, проделанной по изучению научного наследия Асомиддина Уринбаева, 

известного узбекского историка, заслуженного деятеля науки Узбекистана, доктора исторических наук, 
лауреата Государственной премии имени Абу Райхона Беруни. Хотя А. Уринбаев известен как учённый-
темуролог, выяснилось, что он также плодотворно занимался изучением истории Коканда. 

Abstract 
The article deals with the work done to study the scientific heritage of Asomiddin Urinbaev, a well-known Uzbek 

historian, Honored Scientist of Uzbekistan, Doctor of Historical Sciences, winner of the State ‘rize named after Abu Rayhon 
Beruni. Although A. Urinbaev is well-known as a Temurologist, it was revealed that he was also active in the study of the 
history of Kokand. 

KIRISH  

XVIII asrning boshlarida Farg‘ona vodiysida shakllangan yangi davlat Qo‘qon xonligiga 
mahalliy aholi vakillari bo‘lgan ming urug‘i asos soldi. Chunonchi, XVII asrning oxiri – XVIII asr 
boshlarida ashtarxoniylarning siyosiy va ijtimoiy hayotida yuz bergan tushkunlik, Farg‘ona vodiysi 
iqtisodiy mustaqilligining o‘sishi hamda 1704-yilda Chodak xo‘jalarining isyon ko‘tarib, Farg‘onaning 
bir qismini egallashi bunga shart-sharoit yaratib berdi. Ammo, Farg‘onaning shimoli va shimoli-
g‘arbidagi Koson, Asht, Chodak hududlari xo‘jalar qo‘l ostida bo‘lsa-da, ular mustaqil davlatga asos 
sola olmadilar [1.1.]. 

1709-1876-yillarda davlat sifatida rivojlangan Qo‘qon xonligining siyosiy, iqtisodiy, madaniy 
hayotini o‘rganishda manbalarning ahamiyati muhimdir. Chunki manbalar mualliflari xonlik hududida 
yashagan va o‘z ko‘zlari bilan ko‘rgan voqea-hodisalarni bayon etgan.  

Qo‘qon xonligi tarixini o‘rganish o‘zbek davlatchilik tarixining dolzarb muammolaridan biri 
sifatida e’tirof etilar ekan, bu masalada Asomiddin O‘rinboevning ilmiy merosi katta ahamiyatga 
egadir. Chunki, A.O‘rinboev Qo‘qon xonligi tarixiga iod ko‘plab qo‘lyozmalar ustida ilmiy tadqiqotlar 
olib borgan. 

ADABIYOTLAR TAHLILI VA METODLAR 
Dunyo olimlari Asomiddin O‘rinboevni temurshunos, sharqshunos olim sifatida tanisalarda, 

Qo‘qon xonligi tarixini o‘rganishga katta xizmat qo‘shuvchi ilmiy tadqiqotdarni olib borganliklari ham 
ma’lum. Olim ilk bora Muhammad Solihxoja Toshkandiyning “Tarixi jadidayi Toshkand” asari 
bo‘yicha ilmiy tadqiqot olib borgan[2.1.]. Asomiddin O‘rinboevning keyingi tadqiqotlarida Abu 
Ubaydullo Toshkandiyning “Xulosat al – ahvol” [3.1.], Muhyiddin Xo‘qandiyning “Tarix”[4.1.], Imomali 
qori Qunduz (Ko‘handuzi)ning “Tavorixi manzuma” [5.1.], Muhammad Fozilbekning “Mukammal 

tarixi Farg‘ona”[6.1.], Mulla Niyoz Muhammadning “Tarixi SHohruxiy”[7.1.], Mirzo Olim Mushrifning 
“Ansob as - salotin va tavorix al-havoqin” [8.1.], Avaz Muhammad Attorning “Tarixi jahonnamoyi” 
[9.1.]asarlari tadqiq etilgan. 

Akademik D.Yusupovaning ta’kidlashicha, 1964, 1971, 1987-yillarda Asomiddin O‘rinboev va 
L.M.Epifanovalar tomonidan Sharq qo‘lyozmalari to‘plamlari tayyorlangan. Asomiddin O‘rinboev 
SHarq qo‘lyozmalari to‘plamining  VII, IX, XI-jildlarini yaratilishida shaxsan o‘zi qatnashgan va 
muharrirlik qilgan. Ushbu jildlarga kiritilgan Qo‘qon xonligi tarixiga oid qo‘lyozma manbalarni birma-
bir ko‘rib chiqib kataloglardagi manba xaqidagi tavsiflarni o‘zi yaratgan. 

NATIJALAR VA MUHOKAMA 
Asomiddin O‘rinboevning Qo‘qon xonligi tarixiga oid tadqiqotlarini o‘rganilganlik darajasini 

uch guruhga ajratish maqsadga muvofiqdir. Birin guruhga sovet davrida nashr etilgan asarlar 
kiritilgan. Ikkinchi guruh  mustaqillik davrida nashr etilgan tadqiqotlar, uchinchi guruhni esa Qo‘qon 
xonligi tarixining ayrim masalalarini o‘zida aks ettirgan xorijlik tadqiqotchilarning maqola va asarlari 
tashkil etadi. 

Birinchi guruhga kiritilgan asar mualliflariga A.Muxtorov [10.1.], A.Xasanov [11.1.], 
F.G‘offorov [12.1.], V.Ploskix [13.1.],  SH.Vohidov [14.1.] va boshqalar kiritiladi. 

A.Muxtorov o‘z tadqiqotida Asomiddin O‘rinboevning ilmiy maqolalaridan O‘ra tepaning 
Qo‘qon xonligi tarkibida bo‘lgan vaqtidagi tarixini yoritishda unumli foydalangan. O‘ra tepaning 
siyosiy, iqtisodiy, ijtimoiy , madaniy xayoti tarixini yoritib beruvchi qo‘lyozmalarning asl namunalari 
tarjimasi Asomiddin O‘rinboev tomonidan amalga oshirilganligi uchun ham tadqiqotchi ularga 
tayangan.  

A.Xasanov Qirg‘iziston tarixini yoritishda Qo‘qon xonligi tarkibiga kirgan hududlarining 
siyosiy, iqtisodiy hayotida yuz bergan o‘zgarishlarni tahlil etishda Asomiddin O‘rinboevning 
maqolasiga keng to‘xtalgan. “Xulomat ul-axvol” asarida keltirilgan ma’lumotlarni aynan A.O‘rinboev 
tarjimasiga tayangan holda chorvador aholining kundalik hayoti, xon mahmurlari tomonidan ularga 
turli bosimlar o‘tkazilganligi, natijada qo‘zg‘olon ko‘tarilishiga olib kelinganligi yoritilgan. 

F.G‘offorov tadqiqotida xonlikning iqtisodiy hayoti yoritilgan bo‘lib, ichki va tashqi savdo 
aloqalari, Rossiya hamda Qo‘qon o‘rtasidagi iqtisodiy munosabatlarni tahlil etishda Asomiddin 
O‘rinboev mahalliy tarixchilarning manbalarini tadqiq etib keltirgan xulosalariga tayangan.  

V.Ploskix ilmiy tadqiqotining Qo‘qon xonligining soliq tizimi va eksplatatsiyaning boshqa 
ko‘rinishlari deb nomlangan bo‘limida Asomiddin O‘rinboevning ilmiy maqolasiga tayangan holda 
xonlik tarixini yorituvchi qo‘lyozma manbalardan biri “Xulosa ul-ahvol”da qirg‘iz va qozoq 
ko‘chmanchi chorvadorlaridan soliq yig‘ish jarayonida yuzaga kelgan salbiy holatlar va bunga davlat 
amaldorlarining javobi yoritilgan [13.2.262.]. 

Sh.Vohidov bu guruhga kiritilgan tadqiqotida Asomiddin O‘rinboev ilmiy maqolasiga manbalar 
tahlilida qisqacha to‘xtalib o‘tgan hamda tadqiqotning foydalanilgan adabiyotlar qismiga ham kiritgan. 

Ikkinchi guruh adabiyotlarga O‘zbekiston mustaqillikni qo‘lga kiritganidan so‘ng chop etilgan 
va amalga oshirilgan tadqiqotlar kirib, Sh.Vohidov [15.1.], K.Vohidova [16.1.], Z.Ilhomov [17.1.], 
O‘.Sultonov [18.1.], Sh.Maxmudov[19.1.],  X.Bo‘rieva[20.1.], B.Babadjanov [21.1.], Z.Xatamova 
[22.1.] kabi tadqiqotchilarni sanab o‘tish mumkin. 

Qo‘qon xonligi tarixini chuqur o‘rgangan manbashunos olim Sh.Vohidov tadqiqotida 
Asomiddin O‘rinboev Qo‘qon xonligi tarixiga oid manbalarni o‘rgangan olim sifatida tilga olinadi. 
“A.O‘rinboev “Xulosat ul-axvol”ni xonlik tarixini o‘rganishda juda muhim manba ekanligini o‘z 
davridayoq ehtirof etgan”, - deb qayd etadi SH.Vohidov.[15.2.] 

K.Vohidovaning tadqiqoti bevosita manbalar bilan bog‘liq bo‘lganligi sababli ularni qiyosiy 
tahlil etishda Asomiddin O‘rinboevning ikkita maqolasiga tayangan.  

Z.Ilhomov Asomiddin O‘rinboevning ilmiy tadqiqotlariga Rossiya podsholigi Qo‘qon xonligini 
bosib olish davrini tahlil etish jarayonida to‘xtalgan [17.2.16 b.]. 

O‘.Sultonov “Tarixi jadidayi Toshkand” asarini tadqiq etilish tarixini yoritganida Asomiddin 
O‘rinboev ilmiy merosiga murojaat qilgan [18.2.7b.]. Muallif hayoti, asar tarixi, undagi geografik 
nomlar ilk marotaba Asomiddin O‘rinboev va O.Bo‘rievlar tomonidan ochib berilganligi ta’kidlangan. 

Sh.Maxmudov Qo‘qon xonligi mahmuriy boshqaruvida mansabdorlar, ularni lavozimga 
tayinlash, mamlakatda soliq va soliqqa tortish masalalarini tahlil etishda Asomiddin O‘rinboev 
tadqiqotiga murojat qilgan[19.2.110b.]. 

X.Bo‘rieva Toshkent shahri tarixini yoritishda va shahardagi joy nomlarini kelib chiqishini tahlil 
etishda Asomiddin O‘rinboevning ilmiy tadqiqotlariga tayanib xulosalar keltiradi. Muhammad 
Solihxojaning Toshkent shahri toponimiyasiga doir ma’lumotlarini chuqur tahlil etilganligiga alohida 
urg‘u bergan [20.2.5 b.;10 b.]. Masalan, Toshkentning to‘rt dahadan iborat topografiyasi va shu 
ma’muriy birliklar doirasiga kiritilgan atrof yerlar geografiyasi “Tarixi Jadidayi Toshkand” asari 
asosida Asomiddin O‘rinboev va O.Bo‘riev talqinida keltirilgan [20.3.29 b.]. Toshkent darvozalarini 
turli manbalarda nomlanishi bo‘yicha jadvalni ham X.Bo‘rieva Asomiddin O‘rinbova va 
O.Bo‘rievlarning “Toshkent Muhammad Solih tasnifida” nomli asarga tayanib tuzgan [20.4.34 b.]. 

B.Babadjanov tadqiqotida  Qo‘qon xonligining tashkil topishi, siyosiy, iqtisodiy, madaniy 
rivojlanishi, hukmdorlar xronologik tahlili kabi masalalar suqur o‘rganilgan bo‘lib, Asomiddin 
O‘rinboevning Qo‘qon xonligi tarixiga oid tadqiqotlaridan keng foydalanilgan[21.2.722 b.]. 

Z.Xatamovaning ilmiy maqolalarida Asomiddin O‘rinboev Qo‘qon xonligining iqtisodiy 
xayotiga oid mahlumotlarni beruvchi ilmiy meros qoldirganligi, bu meros xonlik tarixining barcha 
sohalarida ahamiyatli ekanligi tahkidlanadi. Xonlik soliq tizimini chuqur o‘rganishda Asomiddin 
O‘rinboev “Xulosat ul-ahvol” asarida keltirilgan sohaga oid ma’lumotlari rus tarixchilari asarlarida 
keltirilgan ma’lumotlar bilan qiyosiy tahlil etiladi[22.2.]. 

Tadqiqotning o‘rganilganlik darajasining uchinchi guruhini xorijiy mamlakatlarda chop etilgan 
adabiyotlar tashkil etib, ularga  J.Tulibaeva va G. Isaxan 3 , S.Emishbaev, Dj. Abdukarimov, 
J.Alimbaev kabi xorijlik olimlarning tadqiqotlarini kiritish mumkin. 

J.Tulibaeva va G. Isaxanlarning tadqiqotida Asomiddin O‘rinboev va L.M.Epifanovalar 
tomonidan tayyorlangan Sharq qo‘lyozmalari to‘plami VII, IX, XI-jildlaridan keng foydalanilgan. 
J.Tulibaeva va G. Isaxanlar ushbu kataloglarni aynan Qo‘qon xonligi tarixiga oid manbalarda 
Qirg‘iziston tarixini yoritilishi nuqtayi nazaridan ko‘rib chiqqanlar. 

XULOSA(CONCLUSION) 
Yuqoridagi uch guruh adabiyotlar tahlilini o‘rganilishidan shuni xulosa qilish mumkinki, 

Qo‘qon xonligi tarixini o‘rganishda bugungi kungacha Asomiddin O‘rinboev ilmiy merosidan 
O‘zbekiston, Qozog‘iston, Qirgiziston, Tojikiston davlatlaridagi tarixchi olimlar o‘z ilmiy tadqiqotlarida 
keng foydalanishadi. Bu esa  Asomiddin O‘rinboev ilmiy merosini ahamiyatidan darak beradi. 
Shuning uchun ham bugun olimdan bizga qolgan ilmiy tadqiqotlarni chuqur o‘rganish zarur. 

